
Ба Шурой диссертатсионии 6D.KOA-004 
назди Донишгохи миллии Тоцикистон 

Су рога: 734025, ш. Душанбе, маҳаллаи Буни Ҳисорак, 
шаҳраки донишҷӯён, бинои таълимии №8, синфхонаи 102

ТАҚРИЗ 
ба автореферата диссертатсияи Искандарзода Ҳофиз Ҳаким дар мавзуи 

“Такмили идоракунии сармояи инсонй дар шароити рушди инноватсионии 
иқтисодиёти муосир: назария, методология, амалия”, ки барои дарёфти 
дараҷаи илмии доктори илмҳои иқтисодӣ аз рӯйи ихтисоси 08.00.10 - 
Менеҷмент, маркетинг ва нархгузорӣ (менеҷмент) пешниҳод шудааст

Таҷриба ва муваффақиятҳои рушди инноватсионии иқтисодиёти 
муосир собит менамоянд, ки модели таъминкунандаи такрористеҳсоли 
соҳаҳои иқтисоди миллӣ, рақобатпазирии иқтисодиёт ва рушди 
иқтисодию иҷтимоии давлатҳо аз таъмини дурусти такмили идоракунии 
сармояи инсонӣ алоқамандии зич дорад.

Аз ҷониби ҷомеаи ҷаҳонй эътироф гардидани қобилият ва 
салоҳияти захираҳои инсонй, инчунин сармояи зеҳнии субъектҳои 
идоракунанда ба сифати омилҳои муҳимми рушди истеҳсолот, 
самаранокии баланди истеҳсолй, ноил гардидан ба рушди устувори 
иқтисодӣ ва ба ҳамин васила мусоидат намудан ба ҳадафҳои олии рушди 
инноватсионии мамлакат зарурияти таҳқиқоти масъалаҳои ташкилу 
такмили идоракунии сармояи инсонй дар шароити рушди 
инноватсионии иқтисодиёти муосирро асоснок менамояд.

Маълум аст, ки иқтисодиёти муосир дар шароити ҷаҳонишавй, ҷой 
доштани рақобати шадид дар сатҳи бозорҳои миллию минтақавӣ ва 
ҷаҳонӣ рушд менамояд, ва дар ин маврид такмили идоракунии сармояи 
инсонй дар шароити рушди инноватсионии иқтисодиёт нақши калидии 
худро иҷро менамояд. Дар шароити муосир эҷоди низоми самаранок ва 
коромади муҳити ниҳодии такрористеҳсоли сармояи инсонй бо таваҷҷӯҳ 
ба шаклгирии тафаккури инноватсионй дар заминай гузариш ба 
иқтисоди рақамӣ уфуқҳои навро дар масири расидан ба ҳадафҳои 
стратегии кишвар боз менамояд, ки метавонад ба раванди 
саноатикунонии босуръати кишвар ва татбиқи консепсияи рушди 
воридотивазкунанда такони ҷиддй бахшад. Бинобар ин, бояд қайд 
намоем, ки натиҷаҳои таҳқиқоти илмиро бе ягон шакҳу шубҳа ҳангоми 
таҳия ва татбиқи стратегияи миллии рушди сармояи инсонй, 
асосноккунии самтҳо ва арзёбии самаранокии рушди инноватсионии 
низомҳои иқтисодй ва механизмҳои ташкилию иқтисодии 
рақамикунонии соҳаҳои иқтисоди миллӣ, метавон истифода кард.

Бо такя ба натиҷаҳои таҳқиқоти бисёрсолаи худ муаллифи кори 
илмӣ ба чунин хулоса омадааст, ки дар шароити рушди инноватсионии 
иқтисодиёт сармояи инсонй ба таҳаввулоти комилан дигар фаро гирифта 
мешавад, ки натиҷаи таъсири равандҳои рақамикунонии низомҳои 



иҷтимоиву иқтисодӣ мебошад. Дар навбати худ ин раванд характери 
объективӣ гирифта, новобаста аз дарки зарурати мутобиқ шудан ба 
қонуниятҳои нав, идома дорад. Бинобар ин, мутобиқ шудан ба 
хусусиятҳои асосии равандҳои иқтисодиёти инноватсионӣ ба назар 
гирифтани талаботи замон дар ҷараёни такрористеҳсоли сармояи инсонӣ 
амри ногузир ва воқеияти ғайри қобили инкор мебошад. Чи қадаре, ки 
идоракунии сармояи инсонй дар шароити рушди инноватсионии 
иқтисодиёти муосир такмил ёфта, ба талаботҳои инноватсионй 
мутобиқати бештар пайдо намояд, ҳамон қадар боздеҳии сармоягузорй 
ба раванди мазкур зудтар ва самараноктар мегардад.

Дар автореферат қайд карда шудааст, ки ҷаҳони муосир дар 
марҳилаи нави рушд қарор дорад, ки асоси онро сармояи инсонй ташкил 
дода, идоракунии самараноки онро талаб менамояд. Дар навбати худ 
идоракунии самараноки сармояи инсонй пеш аз ҳама бо мақсади 
истеҳсоли маҳсулотҳои хусусияти инноватсионй дошта, ташкили фазой 
рақобатнокй, таъмини сифати баланди маҳсулот хусусан, ба рушди 
босуботи иқтисодиёт мусоидат хоҳад кард. Албатта ақидаҳои муаллифи 
автореферати диссертатсия қобили қабул мебошанд.

Муаллиф дуруст қайд менамояд, ки рушди босуботи иқтисодӣ ва 
таъмини рақобатпазирии он дар арсаи байналмилалй аз дараҷаи 
самаранокии татбиқи принсипҳои асосии консепсияи инкишофи 
инноватсионй вобаста мебошад. Дар саҳифаи 20-уми автореферати 
диссертатсия унсурҳои асосии сармояи инсонй дар шакли раем оварда 
шудааст. Муаллиф исбот менамояд, ки иқтисодиёти муосир сол то сол 
рушд карда, бештар дар раванди азхудкунии донишҳои замена ва 
андешаҳои илмие ҷамъбаст карда мешавад, ки ба талаботи имрӯзаи 
ҷомеа ҷавобгӯ бошад. Чунин ақидарониҳо боиси дастгирй мебошанд.

Дар баробари муваффақиятҳои муҳими автореферат, ҳамзамон 
хубтар мешуд, агар муаллиф ба нуктаи зерин низ таваҷҷуҳи бештар зоҳир 
менамуд:

Дар саҳифаи 23-и автореферат (расми 3) муаллиф нақшаи 
таҳиягардидаи ташаккулёбй ва рушди сармояи зеҳнии инсониро мавриди 
таҳқиқ қарор додааст, ки албатта дар фаъолияти муносиби 
инноватсионй нақши назарраси худро иҷро менамояд. Аммо мавзуъ ва 
муҳтавои кории илмии мазкур ранги дигар мегирифт, агар муаллиф 
ҳамзамон дар ҳамин расми тасвиргардида дар бораи нақши соҳаи 
маориф ва оила низ маълумотҳои заруриро ҷой карда, асоснок менамуд.

Ҳамчунин дар саҳифаи 33-гоми автореферат (диаграммаи 1) 
маълумотҳо оид ба тағйирёбии сарчашмаи маблағгузорй ба таҳсилоти 
олй дар байни давлатҳо аз рӯйи бахши буҷети давлатй ва бахши хусусй 
оварда шудааст. Хубтару беҳтар мегардид, агар дар диаграммаи мазкур 
маълумотҳои Ҷумҳурии Тоҷикистон низ оварда, таҳлили қиёсӣ 
гузаронида мешуд.

Бояд иброз дошт, ки пешниҳоди мазкур хусусияти маслиҳатй 
дошта, ба мазмун ва мундариҷаи автореферати диссертатсия таъсири 
манфӣ расонида наметавонад. Аз ин ҷост, ки новобаста аз пешниҳодҳои 



ҷойдошта авторефераты диссертатсияи докторӣ, таҳлили илмии худро 
ёфта, хулосаю пешниҳодҳо асоснок карда шудаанд.

Бинобар ин чунин хулоса кардан мукин аст, ки авторефераты 
диссертатсия дар худ таркибу мундариҷаи диссертатсия ва навгонии 
илмии онро ифода намуда, вазифаҳои дар таҳқиқот гузошташуда ҳалли 
худро пайдо кардаанд. Ҳамчунин он натиҷаҳе, ки муаллиф ба даст 
овардааст арзиши илмӣ дошта, асосҳои назариявию амалии такмили 
идоракунии сармояи инсонӣ дар шароити рушди инноватсионии 
иқтисодиёти муосирро ифода менамояд.

Умуман, автореферат дар мавзуи “Такмили идоракунии сармояи 
инсонй дар шароити рушди инноватсионии иқтисодиёти муосир: 
назария, методология, амалия” аз рӯи натиҷаҳои илмй ва амалии худ 
ҷавобгӯйи талаботҳои 31 ва 33-и “Тартиби до дани дараҷаҳои илмй”, ки 
бо қарори Ҳукумати Ҷумҳурии Тоҷикистон аз 30 январи соли 2021, таҳти 
№267 тасдиқ гардидааст, таҳия карда шуда, муаллифи он Искандарзода 
Ҳофиз Ҳаким арзандаи дараҷаи илмй - доктори илмҳои иқтисодй аз 
рӯйи ихтисоси 08.00.10 - Менеҷмент, маркетинг ва нархгузорй 
(менеҷмент) мебошад.

